Иницијална проценка на влијание на регулативата
Чекор 1: Опис на проблемите, целите што ќе се остварат со нивно решавање и можните опции за решавање на проблемите 
1. Опис на проблемите 

Начинот, условите и постапката за преземање на акционерски друштва во моментов е регулирано со Законот за преземање на акционерските друштва ("Службен весник на Република Македонија" бр. 4/02, 37/02, 36/07, 67/2010 и 35/2011). Основниот текст на Законот за преземање на акционерските друштва беше предмет на повеќе измени и дополнувања. 

Основна причина што ја наметна потребата за подготовка и донесување на нов Закон за преземање на акционерските друштва е пред се неопходноста од систематизирање и создавање на закон кој ќе ја зајакне заштитата на сопствениците на хартии од вредност, пред се малцинските акционери во компании кои се предмет на преземање и ќе овозможи спроведување на легален, јасен и транспарентен процес на преземање на акционерските друштва.

Истовремено, донесувањето на овој Закон е со цел надминување на проблемите кои се јавуваат во пракса при спроведување на постојниот закон за преземање на акционерските друштва и негово понатамошно усогласување со Директивата 2004/25/ЕЗ за понуди за преземање.

2. Опис на целите што се планираат да се постигнат со решавање на проблемите 
Донесувањето на Законот за преземање на акционерските друштва со цел усогласување на домашното законодавство со законодавството на ЕУ и обезбедување на јасен и транспарентен процес на преземање на акционерските друштва.
3. Идентификација на можни решенија (опции) 

Опција 1: Не прави ништо. Опцијата “не прави ништо” се користи како параметар за споредба на трошоците и користите од останатите опции (baseline).

Доколку би се избрала оваа опција, институциите кои го применуваат Законот и понатаму ќе се соочуваат со проблемите кои настануваат во праксата заради различни толкувања на  Законот за преземање на акционерските друштва. 

Опција 2: Донесување на Закон за преземање на акционерските друштва.

Со донесувањето на нов Закон за преземање на акционерските друштва прецизно ќе се дефинира постапката за преземање и ќе се надминат проблемите кои се појавуваат во праксата од примената на  Законот за преземање на акционерските друштва.
Чекор 2: Идентификација на трошоци, придобивки и влијанија 
Предложено решение (опција):

Предлог на Закон за преземање на  акционерските друштва.
Опис:
Основни решенија на предложениот Закон за преземање на акционерските друштва се:

-пропишување на случаите кога се создава обврска за давање на понуда за преземање (прагови за преземање),

-пропишување на исклучоците од обврската за давање на понуда за преземање,

-начинот на утврдување на цената по која преземачот ќе ги купува хартиите од вредност и начиниот на плаќање на тие хартии од вредност,

-пропишување на постапката за спроведување на понудата за преземање (добивање на дозвола за спроведување на понудата за преземање, објава на проспект во кој детално се наведени сите информации поврзани со понудата за преземање, начин на објавување на понудата за преземање во јавност, објавување на мислење на одборот на директори на целното друштво во врска со понудата  за преземање во кое е земено во предвид и мислењето на вработените во целното друштво, објава на резултатите од спроведување на понудата за преземање и сл.), 

-утврдување на овластувањата кои ги има собранието на акционери на целното друштво во периодот кога е дозволено прифаќање на понудата,

-воведување на правило за пробивање кое подразбира непримена на ограничувањата за пренос на хартии од вредност и пренос на правата на глас во текот на преземањето и

-воведување на правило на неутралност кое подразбира задолжително донесување на одделни одлуки на управниот одбор по претходно добиено одобрение од акционерското собрание.
1. Трошоци 
- Дали опцијата предвидува воведување на нови формалности во смисла на обврска за правните и физичките лица да обезбедат уверенија, пријави, решенија, одобренија, овластуваа, согласности, сертификати, дозволи, барања, изјави и други обрасци? Ако да, наведи ги формалностите

Предложеното законско решение предвидува за физичките и правните лица кои вршат преземање на акционерско друштво, претходно  да имаат обврска да  добијат дозвола за спроведување на понуда за преземање на акционреското друштво , да  објават  проспект во кој детално ќе ги наведат сите информации значајни за сопствениците на акции во целното друштво, кои ќе им помогнат во донесувањето на одликата дали да ја прифатат или не понудата за преземање на акционерското друштво, дадена од страна на преземачот. Законот предвидува и подготовка на мислење од страна на  органот на управување на друштвото кое се презема, во кое се изнесува неговиот став во врска со понудата за преземање и во кое се зема во предвид, односно се имплементира и мислењето на вработените во целното друштво по однос на понудата за преземање.
- Дали опцијата ќе предизвика оперативни трошоци за министерствата и другите органи на државната управа? Ако да, образложи ги трошоците.

Предложеното решение нема да предизвика оперативни трошоци за министерствата и другите органи на државната управа.
- Дали опцијата ќе предизвика иницијални трошоци за правните или физичките лица? Ако да, образложи ги трошоците.

Предложеното решение нема да предизвика иницијални трошоци за акционерските друштвата.
- Дали опцијата ќе предизвика континуирани трошоци за правните или физичките лица? Ако да, образложи ги трошоците.

Предложеното решение нема да предизвика континуирани трошоци за акционерските друштвата.

2. Придобивки 
Со предложените решенија во Законот за преземање на акционерските друштва се очекува да се остварат следниве придобивки:

-обезбедување на јасен и транспарентен процес на преземање на акционерските друштва;
-зголемување на транспарентноста при спроведување на понудата за преземање;

-зајакнување на заштитата на малцинските акционери во компании кои се предмет на преземање;

- подобрување на деловната клима во Република Македонија;
- усогласување на домашното законодавство со законодавствто на Европската Унија.
3. Ризици и претпоставки 

Главна мотивација за донесување на Предлогот на Законот за преземање на акционерските друштва е усогласување со регулативата на ЕУ. Истовремено, одредбите од Законот се во насока на обезбедување на  јасен и транспарентен процес на преземање на акционерските друштва.

Главен ризик од недонесувањето на Предлогот на Законот е да не се постигне усогласеност со Директивата 2004/25/ЕЗ, што негативно ќе влијае на исполнување на дел од препораките за идното членство на Република Македонија во Европската Унија, а се во насока на усогласување на досегашната законска регулатива со регулативата на ЕУ. 

4. Останати влијанија 

	Тип на влијание проценето во проценка на влијание на регулативата
	Резултати приложени во материјалот
	Резултати приложени во прилог

	Влијание врз национална конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни  тешкотии за усогласување
	ДА / НЕ
	ДА / НЕ


Чекор 3: Консултации При подготвување на текстот на законот извршени се консултации со Комисијата за хартии од вредност, Секретаријатот за законодавство при Владата на Република Македонија, Централниот депозитар за хартии од вредност, Министерството за правда  и Министерството за информатичко општество и администрација.
Резиме на иницијалната проценка на влијание на регулативата 
1. Краток осврт на преферираното решение/опција: 
Со  донесувањето на Законот за преземање на акционерските друштва се постигнува хармонизирање на домашното законодавство со Директивата 2004/25/ЕК за понуди за преземање, со што се обезбедува јасен и транспарентен процес на преземање на акционерските друштва и се зајакнува заштитата на сопствениците на хартии од вредност, пред се малцинските акционери во компании кои се предмет на преземање.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот: 
Ленче Тагасовска и  Аница Васовиќ.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија: 

